
LEI SISTEMO GRAFI DE L’ESCOLO LITERARI
MARSIHESO DE LINGO PROUVENCALO AU SIECLE XIX

PHILIPPE BLANCHET

La grafio dicho ‘mistralenco’, o de coup que 1’a ‘felibrenco’, fougue
councebudo e fissado a parti deis annado 1850 pér Mistral, Roumaniho, e
lou Felibrige que neissié'. Avans aco, chasque escrivan, chasque redatour
— que fou pas oublida leis escri que soun pas literari’ — escrivié lou
prouvencau em’un sisttmo grafi persounau, e dempuei que leis abitudo
grafico de I’anciano lingo d’O avien dispareissudo emé la koiné au XV©°,
Aquélei sistemo grafi, generalamen, fasien d’emprunt a la grafio franceso,
pareissien puleu ‘founeti’, enfin, éroun ni car ni péi e barrejavoun fouaco.
Alor, soun esta sistematicamen rejita per aquélei que deféndoun leis esco-
lo grafico d’aprés®. Lei counsidéroun patoisants emai phonétiques a
I’ excés’. Pamens, emai lou sistémo mistralen capitésse proun bén en Prou-
vénco — surtout roudanenco a la debuto — 1’ague d’escrivan d’avans lou
Felibrige que li feroun resisténci, preferant si garda soun sistémo, que
semblo dounco fa partido d’uno tradicien bravamen establido. Toumbe
lou cas peér 1’escolo marsiheso, que fougue la mai fegoundo de téuti en

lo, si mel¢ a la respelido felibrenco en adéutant sa grafio, qu’es au-jor-
d’uei a pau pres emplegado souleto en Prouvénco. D’aiours, quouro lei
generacien d’escrivan marsihés de la fin déu siécle rejougneroun lou Feli-
brige, emé Foucard, Conio, vo Valeri Bernard, pér eisemple, ‘I’escolo de
la mar’ vougué serva uno meno de particularisme marsihés que, tant, de
persouno si lou voulien e butéroun 2 la rodo®.

Aquestou sistémo, v’aven di, e lou ligéire va vis proun, es puléu en en-
sen de sisttmo un pauquet diferént qu’an de cavo en coumun. De lei
coumpara, acO pou permetre de coustata precisamen lei tendenci majo de
la grafio déu prouvengau mouderne, de lei metre sus lou pountin, e acod
" d’aqui adurra de counouisséngo foundamentalo pér coumprene coumo, e
perqué, es estado fargado la grafio mouderno mistralenco. Téuti aquéli ca-
vo si desseparoun pas déu mitan souciau e pouliti de I’epoco, talamen que
de chausi uno grafio per uno lingo minouritari, aco es lia a la counscienci
lenguistico de 1’escrivan. :

Ai dounc espepidouna coumpletamen leis ‘obro coumpleto’ de Pierre
Bellot, aquélei de Vitou Gelu, lou Chichois de Gustave Benedit, es a dire
lei trei pu gros autour d’aquelo escolo. Tdmben, ai ousserva leis obro d’e-

scrivan mens counouissu, coumo Julien Rampal, Toussaint Payan, Juli
Lejourdan, Rodoufe Serre, emai Ipoulito Laidet. Aquel escapouloun re-
presénto bén aquéstou moumen de 1’escrituro prouvengalo, que si foundo
subre de miliasso de pajo de teste’.

Dounarai pas eicito lei detai deis analiso grafico. N’en farai un libras a
despart. Sara mai interessant, aro, de veire lou gros dei resurto, e de n’en
tira lei conclusien que duven.

Coumencen per quauquei chifro. Aco mai espantant es que téuti leis ar-
chigrafémo destousca soun prouvengau, e franc de ou, duvoun pas rén a la
grafio franceso. Ou es un cas a despart: fougue emprunta au francés au
X V¢, bord que lou francés s’impausavo a I’epoco coumo lingo escricho
dins lou Miejou™, pér fin de nouta un ‘founémo ndu’, /u/, vengu de la mu-
dacien déu /o/ d6u viei prouvencau. Es ansin esta pres perqué a la lingo li
fasié besoun. Es pas gié la resurto de la for¢o d’espandimen de la lingo de
Paris®. Poudén creire, sarié esta emprunta pér necessita mume dins uno au-
tro situacien lenguistico.

En mai d’aquésteis archigrafémo, establi segoun lei metodo déu grou-
pamen de recerco CNRS-HESO de Nina Catach’, la majo part dei grafémo
es coumpausado de founougramo. L.’a qu’uno pichouno partido dei grafe-
mo que soun pas founougrami. Aco esplico 1’aparénci ‘founetico’ qu’es
estado mau acetado. Es en realita uno courrespoundénci founémo/grafémo
quasi coumpleto, qu’eisisto dins d’autrei lingo, e qu’es la baso de tout sis-
témo grafi'’.

Dedins la grafio de P. Bellot, 1’a 50% dei cavo, pau plus pau mens, que
venoun déu francés. Mai acd vou pas dire que sa grafio es peér lei 50 déu
100 franchimandejanto: la frequénci d’emplé dei poun d’ourigino france-
so es fouaco basso. Fin finalo, mume pér éu, la partido prouvengalo déu
sisttmo es de luen la mai grosso. Aquesto chifro toumbo & 12% emé Bene-
dit, e mens de 5% emé Gelu qu’emplego, si saup, un sistémo quasi fou-
nougrami en plen.

Uno autro chifro proun significativo: dedins la proumiéro pajo de
Mouere qu’a fam de J. Lejourdan, 1’a 130 mot e 537 grafémo. Soulamen 7
mot soun pas escri que founougramicamen, e es degu a 9 grafémo. Fa en
gros 5% dei mot e 1,6% dei graféemo. Quasi rén, e es pas aqui un cas eicep-
ciounad.

Lei grafémo que soun pas founougrami (mourfougramo, lougougramo,
etimougramo) soun majamen emplega per imita la grafio franceso. Que
siegoun francés e empega au mot prouvengau, vo mai que siegoun pesca
dedins lei teste dei Troubadou. Dins aquesto darriero escaséngo, leis
escrivan lei van cerca a respét de la modo que 1’avié a I’epoco de retrouva

I’anciano - e grando - literaturo d’O''. Mai soun pas emplega segoun uno
estruturo couérénto e asatado a la lingo mouderno, soun emplega en imita-
cien dei grafémo equivalént déu francés e emé I’estruturo grafico france-
so. N’ai trouba de provo que crémoun au lume'?.

Aveén dounco en gros uno majourita de founougramo - e demié ¢lei, leis
archigrafémo - que soun prouvencau'® e uno minourita de mourfougramo
etc... qu’es d’ourigino franceso. Nous meéno a counsidera douas cavo tras
qu’impourtanto:

1. Aquélei qu’an juja qu’aquestei sisttmo soun qu’uno marrido imita-
cien coumpletamen destimbourlado de la grafio-franceso soun de gros ei-
sageratour. Si soun arresta subre uno apareénci sénso 1’analisa. La majouri-
ta prouvencalo dei sisttmo nous mouestro uno tendénci majo de I’escritu-
ro déu prouvencau que, justamen, en butant per creba I’uou dou mai que
pou, es respounsablo dei barrejadis qu’aven remarca: capito un coup vo un
coup noun, e lei mourfougramo etc... francés soun ansin leva de cassouero
un coup vo un coup noun. L’impressien d’incouérénci es la resurto d’uno
lucho interiouro entre lei douas partido éupousado déu sistémo qu’es pas
definitivamen estrutura au niveu d’uno ourtougrafi. A coustat d’aco, leis
emplé chanjadis de plusiour grafémo per un soulet founémo soun pas im-
pourtant: 1’a souvent un archigrafémo que n’en souarte eisa.

2. Aquesto tendénci majo es aquelo d’uno grafio founougramico en
plen, bén asatado i la founoulougio déu prouvengau de vuei'*.

Es dins aquesto direcien que leis escrivan fan sei cerco per si desgaja
déu moudele francés, respounsable de 1’autro tendénci dou sistémo.

L’eisemple de Gelu n’es lou mihou temouignagi, éu que souligné soun
engajamen emé d’‘avans-prepaus’ espetaclous'’. Es fouago lougi. Per lei
Prouvencau, touto councepcien grafico duou dounco teni comte d’aquesto
realita istourico.

De chausi un biais d’escriéure, v’aven di, aco s’aprén a la counsciénci
lenguistico de I’escrivan. Es coumpausado d’un toutun d’elemen que 1’e-
ducacien, lou mitan souciau e pouliti, leis ideio de I’ome n’en soun lei mai
impourtant. Replacan aro leis autour dins aquesto perspetivo per coumple-
ta noueste estudi.

P. Bellot éro marchand de teissut. Avié fa d’estudi soumari, e avié re-
pres la boutigo de soun paire. Pouliticamen, éro puléu counservatour'®,
Sei pou¢mo provoun qu’avié uno certano culturo literari, d’aiours puléu
virado vers leis escrivan franchimand'’.

Escrivié dins uno veno poupulari. Sei libre espremissoun uno
Supousicien soulido au mespres que lou prouvencau subissié. Pér ¢u 1’a-
jeitiéu ‘natiounau’ significo soulamen ‘prouvencau’'®. Escriéu un inne en

























































































































































































































































































































































































































































































































































































































































































































































































































































































































































































































































































































































































































































































































































































































































